MODELI PËR DOKUMENTIN KONSULTATIV
 Për projektligjin “Për sigurimin e detyrueshëm të banesave nga tërmetet”
	(Përcaktoni/shkruani komentet e kujt po kërkoni (veçanërisht), p.sh. komente (të përgjithshme) publike, nga komuniteti ekspert në fushën përkatëse, nga organet përfaqësuese të komunitetit të biznesit, nga organizatat joqeveritare dhe individët me përvojë në fushën përkatëse, etj.
Priten komente nga ekpertët e fushës dhe nga qytetarët për projektligjin “Për sigurimin e detyrueshëm të banesave nga tërmetet” 





Kohëzgjatja e konsultimeve:
	
Konsultimi zgjat 4 javë, është publikuar në RENJKP në datën 23.7.2025.



Si të përgjigjeni:
	Shkruani si mund të përgjigjen  palët e interesuara/publiku në konsultime, p.sh. Me email:, Me postë në:, Duke plotësuar formularin në internet në RENJKP (siguroni linket e drejtpërdrejta).
Me anë të postës normale, asaj elektronike, si dhe nëpërmjet RENJKP.




Kontakti:
	Duhet të jepen të dhënat e kontaktit të koordinatorit përkatës për konsultime publike dhe /ose të ndonjë personi tjetër të cilit i drejtohen pyetjet.
 prende.cubi@financa.gov.al  
dajana.rusi@financa.gov.al
amela.kora@financa.com.al




Datat dhe vendet e takimeve publike:
	Siguroni informacionin nëse ato janë të organizuar.
Është parashikuar organizimi i takimeve publike me grupet e interesit, me datë 6.10.2025, ora 15.00, në ambientet e Ministrisë së Financve.



Sfondi i propozimit legjislativ
	Përshkruani pse ka nevojë për rregulloren e re/të ndryshuar, d.m.th cila është gjendja aktuale, si është e rregulluar, cilat janë sfidat, problemet dhe mangësitë ekzistuese si të praktikës, ashtu edhe  të rregulloreve ekzistuese, çfarë eshte bërë në të kaluarën ashtu siç duhet me keto politika.
Miratimi i projektligjit për sigurimin e detyrueshëm të banesave nga tërmetet përfaqëson një hap të rëndësishëm drejt krijimit të një sistemi kombëtar të menaxhimit të rrezikut nga fatkeqësitë, duke kontribuar në mbrojtjen afatgjatë të pronës dhe mirëqenies së qytetarëve shqiptarë.
Shqipëria është një vend i ekspozuar dhe i prirur ndaj fatkeqësive natyrore, ku rreziqet kryesore që prekin territorin janë tërmetet, përmbytjet, zjarret në pyje dhe rrëshqitjet e dheut. Sipas Raportit të Rrezikut Botëror 2021, i cili llogarit Indeksin e Rrezikut të Fatkeqësive për 181 vende në bazë të kapaciteteve përballuese dhe shkallës së ekspozimit, Shqipëria renditet e para në Evropë dhe në vend të 61-të në nivel botëror, duke theksuar kështu vulnerabilitetin e lartë të vendit ndaj katastrofave natyrore.
Në këtë kontekst, Ministria e Financave, me mbështetjen e  Bankës Botërore, ka hartuar projektligjin “Për sigurimin e detyrueshëm të banesave nga tërmetet”. Ky ligj synon të krijojë një mekanizëm ligjor dhe financiar për mbulimin e humbjeve që mund t’i pësohen pronarëve të banesave nga dëmet e shkaktuara nga tërmetet, duke garantuar kompensimin e shpejtë dhe efikas të tyre.
Modeli i sigurimit të detyrueshëm është frymëzuar nga praktikat e suksesshme ndërkombëtare, veçanërisht nga vendet si Turqia dhe Rumania, të cilat kanë arritur të reduktojnë ndjeshëm koston fiskale dhe ekonomike që shkaktojnë katastrofat natyrore. 
Implementimi i këtij ligji pritet të përmirësojë ndjeshëm sistemin e menaxhimit të riskut në Shqipëri, duke siguruar një mbrojtje më të mirë financiare për qytetarët dhe duke reduktuar barrën fiskale mbi buxhetin e shtetit pas ngjarjeve katastrofike. 





Propozimet
	Renditni dhe përshkruani në mënyrë të shkurtër dhe koncize të gjitha propozimet dhe ndryshimet që doni të prezantoni me rregulloren e reja. Përdorni një gjuhë të thjeshtë.

[bookmark: _Hlk204170742]Qëllimi i projektligjit është mbulimi humbjeve financiare të pësuara nga i siguruari për shkak të dëmeve të shkaktuara në pasurinë e siguruar, të shkaktuara nga ngjarjet e tërmetit sipas kritereve të përcaktuara në projektligj. Projektligji përcakton rregulla dhe norma për sigurimin e detyrueshëm të banesave nga tërmetet në Republikën e Shqipërisë.
Objekti ështe përmirësimi i sistemit të menaxhimit të riskut në Shqipëri, duke siguruar një mbrojtje më të mirë financiare për qytetarët dhe duke reduktuar barrën fiskale mbi buxhetin e shtetit pas ngjarjeve katastrofike. 








Pyetjet
	Listoni pyetje për të cilat po kërkoni reagime. Ato mund të lidhen me propozimet tuaja (p.sh. A jeni dakord me propozimin për ..., A jeni dakord që duhet të ndërmerren veprime të mëtejshme për të parandaluar/rritur ..., A jeni dakord që ne e quajmë shkelje ..., A pajtoheni me përkufizimin tonë të ri për ..., etj.) ose thjesht përdoren për të mbledhur të dhëna shtesë që ju kërkoni (p.sh. Cili do të ishte ndikimi i propozimeve tona në biznesin tuaj, organizatat, A e bën organizata juaj ..., etj.). Ju mund të merrni parasysh kufizimin e gjatësisë së përgjigjeve për  pyetjet individuale (p.sh. 250/500 fjalë).

Disa nga pyetjet e mundshme mund të jenë: 
1. A mendoni që objekti i këtij prokjekligji duhet të jetë më i gjerë? 
2.    A mendoni që Autoriteti i Mbikëqyrjes Financiare duhet të ketë një rol më aktiv në kontrollin e primave dhe mbikëqyrjes reale të skemës?
3.    A mendoni që objekt i këtij projektligji duhet të jenë edhe apartamentet e reja që sipas Ligjit Nr.107 datë 31.07.2014 “Për Planifikimin dhe Zhvillimin e Territorit”, neni 42 pika 9, e marrin policën e sigurimit nga zhvilluesi.
4.  A mendoni që kohëzgjatja e kontratës së sigurimit duhet të jetë me afat më të gjatë se 1 (një) vit?







